
Мұхамадиев Алмат Амангелдіұлы,
 «Туран» университетінің 2-курс магистранты

ҚЫЛМЫСТЫҚ ҚҰҚЫҚТАҒЫ АДАМ ӨЛТІРУДІҢ СУБЪЕКТИВТІК 
ЖАҒЫНЫҢ САРАЛАУ БЕЛГІЛЕРІ

 Қылмыстың субъективтік жағы  кінә (қасақана 
немесе абайсызда), ниеті мен мақсатын қамтиды 
және де қылмыс жасау кезіндегі тұлғаның жай - 
күйі болып табылады.

Кінә - бұл қоғамға қауіпті іс-әрекет (әрекет 
немесе әрекетсіздік) жасаудағы тұлғаның 
психикалық қатынасы және оған қасақана не-
месе абайсыздық нысанында салдарының бо-
луы табылады. Қылмыстық жауаптылыққа және 
жазалаушылыққа тек қана қылмыс жасаған 
кінәлі, яғни қылмыстық заңда көрсетілген 
қасақана немесе абайсызда жасаған қоғамға 
қауіпті әрекетте жасаған тартылады. Қасақана 
кісі өлтірудің субъективтік жағын толық және 
терең талдау келесі себептер бойынша аса 
маңызды [1, 156 б.]:

Біріншіден, қылмысты жасаған тұлғаның 
ішкі жан дүниесін зерттеу көп жағдайда қиын 
деңгейде болады ұқыпты зерттеуді талап етеді.

Екіншіден, заң басқа қылмыстардың 
субъективтік жағын суреттеуге қарағанда кісі 
өлтіруге қылмысы кезінде әртүрлі психикалық 
күйзеліс жағдайына жіліктеп  және толықтырып 
көрсетеді.

Үшіншіден, біржақты субъективтік жағы бой-
ынша кісі өлтіру қылмысы өлімге әкелумен бай-
ланысты басқа қылмыстардан айырмашылығы 
бар.

Субъективтік жағы бойынша кісі өлтірудің 
түрлерін анықтауға болады. Субъективтік жағына 
жеткілікті көңіл бөлмеу бұл қылмыстарды сара-
лауда едәуір қателесуге алып келеді [2, 16 б.] 

Адам өлтірудің субъективтік жағы - тек 
қана қанақаналықпен жүзеге асырлады. Ал 
жан күйзеліс жағдайында адам өлтіру кезінде 
қасақаналық тікелей және жанама ниетті 
қамтиды. Тікелей қасақаналық кезінде кінәлі 
өзінің басқа адамның өміріне қол сұғып 
отырғандығын сезеді, оның (кінәлінің) әрекеті 

іс жүзінде өлімге соқтыруы мүмкін екендігіне 
немесе қалай да өлімге әкелетіндігін біледі 
және өлімнің болуын тілеп іс-әрекет жасайды. 
Қасқана кісі өлтіру кезінде айыпты қылмысты 
әрекет немесе әрекетсіздік жасау барысында 
себепті байланыстың даму барысының нақты 
білу талап етілмейді. Нақты әрекетінің мазмұнын 
сезіну жеткілікті шарт болып табылады. Тікелей 
қасақаналықта айыпты өзінің әрекетінің 
нәтижесінде жәбірленушіге өлім әкелетінін 
алдын-ала сезеді. Айыпты өзінің әрекетінің 
салдарынан жәбірленушіге өлім әкелетінін ал-
дын-ала ойлайды және де сол ойды жүзеге 
асыру үшін талпынады. Кісі өлтірудің тікелей 
қасақаналық кезінде айыпты жәбірленушінің 
өлімін тілейді. Сонымен қатар жауаптылықтың 
болуын ұғынады және де қоғамға қауіпті әрекет 
екенін сезінеді. Жанама қасақаналықпен адам 
өлтіру кезінде кінәлі өзінің әрекеті арқылы 
адам өміріне қатер төндіретіндігін мойындай-
ды сезінеді, осы әрекеттің нәтижесінде оның 
өлуі мүмкін екендігін біледі, өлімнің болуын 
тілемейді, бірақ оған саналы түрде жол береді 
не өлімнің болу - болмауына немқұрайдылық 
танытады. Тікелей қасақана ниетпен жа-
нама қасақана ниеттің мағынасы бойынша 
айырмашылығы жоқ деуге болады. Бұлардың 
айырмасы деп қасақана кісі өлтіруде айыпты 
жәбірленушінің өлімінің келуін және де онымен 
қоймай қоятының алдың - ала біледі. Жанама 
қасақаналықта айыпты жәбірленуші өлімінің 
мүмкіншілігін немесе айқындылығын көреді. 
Осы жағдайда жәбірленуші өлімінің орындал-
мауы мүмкін еместігін көрген кезде айыпты 
тікелей қасақаналықпен әрекет етеді. 

А.Н. Ағыбаев, тілемей айыптының сана-
лы түрде жол беру нәтижені болжау жанама 
ниет, яғни зардаптың болуы да мүмкін неме-
се зардаптың болмауы да мүмкін деп ойла-

уы, көрсеткен [3, 165 б.]. Жанама қасақаналық 
еріктілік кезеңі жәбірленушінің өлімін келуін 
тілемеу, бірақ саналы түрде оған жол беруі болып 
табылады. Жанама қасақаналық кезінде тұлға 
қылмыстық салдардың болуын тілемейді неме-
се басқа бір мақсатқа жетуін көздейді. Осы бір 
мақсатқа жету барысында тұлға жәбірленушінің 
өлімінің мүмкіншілігінің келуіне саналы түрде 
жол береді. Тұлға әрекетімен  келетін салда-
рына тілегендіктің болмауы келетін салдарға 
тұлғаның немқұрайды қарауы болып табыла-
ды. Осындай салдарға айыптының қатынасы 
қылмыстық құқық ғылымына өзіндік негіз 
қылмыстық немқұрайлық деп кінәлілік нысанын 
айтуға болады. Сондай-ақ айтар кетер нәрсе жа-
нама қасақаналық кезінде қылмыстың салдары-
на саналы түрде жол беру бұл зардаптың төнуіне 
тұлғаның немқұрайлы қараумен қана байла-
нысты емес кей - жағдайда салдардың төнуін 
анық қаламауында көрініс табады. Субьект өз 
іс-әрекетін жасау кезінде жәбірленушіге өлім 
келмейді деп үміттенуі мүмкін, бірақ нақтылы 
және дәл жағдайларда және өзінің төнуін бол-
дыртпау мүмкіншілігін бола тұрса да жүзеге 
асырмайды. Жәбірленушінің өлімінің төнбеуін 
тұлға қандай да бір кездейсоқ жағдайларға бай-
ланысты төнбеуі мүмкіндігіне сенеді.     

С.В. Бородин атап өткендей «кездейсоқтық» 
сену яғни ешнәрсеге сену деген сөз [4, 34 б.]. 
Кінәлінің ойынша жанама қасақаналықтың 
қылмыстық салдары оның әрекетінің жағымсыз 
нәтиежесінің мүмкіншілігі қылмыстық не-
месе қылмыстық емес мақсаттарға жету үшін 
жасалуы болып табылады. Қандай да болма-
сын қылмыс бір мақсатқа жету үшін істеледі. 
Басқа да бір қылмыс жасау мақсатында жанама 
қасақаналықпен кісі өлтіру қылмысы жасалуы 
мүмкін. Бір мақсатқа жету барысында жана-
ма қасақаналықпен кісі өлтіру жолын айыпты 
тандауы мүмкін. Айыптының ниетінің тікелей 
қасақаналығы басқа қылмыс жасау барысында 
көрініс табуы мүмкін. 

М.Д. Шаргородский атап кеткендей [5, 34 б.], 
«кісі өлтірудің тікелей қасақаналығы қауіптірек 
және де қатаң жазалау шарасын қолдануды та-
лап етеді, кісі өлтірудің жанама қасақаналығына 
қарағанда». Жанама қасақаналық тікелей 
қасақаналыққа қарғанда (салыстырғанда) 
еріктілік белсенділігі жоғары болуы мүмкін, 
бұндай жағдайлар көптеп кездесуде. Жана-
ма қасақаналық кісі өлтіру кезінде айыпты 
өзінің жеке мүдесі үшін басқа адамдарды аса 
қатыгездікпен эгоизмдікпен құрбан шалғандары 
көптеп кездесуде. Дегенмен де, осыған бай-

ланысты жанама қасақаналықтың тікелей 
қасақаналықпен жасалған қылмыстардың 
қауіптілігінен қалыс қалмайды. Кісі өлтіруге 
оқталғандығы үшін жауаптылық мәселесін 
шешкен кезде тікелей қасақаналықпен жанама 
қасақаналықты ажырату аса маңызды болып 
табылады. Жанама қасақаналықта тұлғаның 
еріктілік әрекеті жәбірленушінің өмірін тікелей 
қиюға бағытталмайды. Ол басқа қылмыстық 
немесе қылмыстық емес нәтиежеге жету үшін 
бағытталады. Жанама қасақаналықпен әрекет 
етуші тұлға тек қана қылмыстың салдарынан 
жәбірленушіге өлім келу мүмкіншілігін сезінеді 
бірақ осы салдарды тудыруы үшін тікелей әрекет 
етпейді. 

Л.Д. Гаухман атап өткендей, салдардың 
көпшілік мүмкіндігі үшін ешқандай негіз 
жоқ, кінәлі оның түсуіне жол береді, жанама 
қасақана әрекетте [6, 231 б.]. Бұндай жағдайда 
жауаптылықтың туындауы нақты түскен сал-
дармен анықталады. Кінәлі әрекетінің тікелей 
немесе жанама қасақаналықпен жасалғанын 
шешу кезінде, соттар барлық болған жағдайдың 
мәнін меңгеруі және ескеруі қажет. Соны-
мен қатар кінәлімен жәбірленушінің өзара 
қатынасы, қылмыс жасаудың тәсілі, қолданған 
құралы, жәбірленушіге келтірген жарақаттың 
немесе зақымның сипатына ғана көңіл бөлуі 
қажет. Өзінің әрекетінің салдарын кінәлі алдын-
ала көргендігі мәселесін дұрыс шешу барлық 
осы жағдайлардың жиынтығын анықтау сотқа 
көмек болуы мүмкін. Егер сот мойындап бекітіп 
таныған, өлімнің келу мүмкіншілігін көрген сот-
талушы және осы салдарға немқұрайды қараған, 
кінәлінің әрекеті, жанама қасақаналықпен деп 
жасаған және қасақана кісі өлтіргендігі үшін 
саралануы қажет. Жәбірленушінің өмірлік 
маңызды органының анатомиялық тұтастығын 
немесе қызметін (функциясын) бұзу кінәлі 
әрекетінің бағыты қасақаналықпен кісі 
өлтіргендігі үшін куәлік етуі мүмкін. Қолданған 
қаруы немесе құралы, өлім әкелу мүмкіншілігі, 
кінәлі әрекетінің жеткілікті интенсивтілігі, 
жәбірленушіге салған жарақаттың көптілігі, 
бұрыннан да жәбірленушіні өлтіруге ынта жігері 
осылардың барлығы да қылмысты саралауда 
әсер етуі мүмкін [7, 15 б.]. 

Қылмыстық кодекс бойынша абайсызда адам 
өліміне алып келген іс-әрекет адам өлтіруге 
жатпайды, дегенмен өмірге қарсы қылмыстар 
қатарына жатады. Соңғы уақытта жарылыс жа-
сау жолымен адам өлтіру оқиғалары кең таралып 
отыр. Мұндай кезде белгілі бір құрбандардан 
басқа бөгде адамдар да өледі. Бұл оқиғада кінәлі 

белгілі бір құрбанға қатысты адам өлтіруде 
тікелей ниетте, ал бөгде адамдарды өмірінен 
айыруға жанама ниетте әрекет етеді. Тікелей 
және жанама қасақаналықтар арасындағы 
айырмашылықты айқындаудың іс жүзінде үлкен 
маңызы бар. Адам өлтіруге оқталу, яғни кінәлінің 
әрекеті ол өлімнің болатынын сезетін, оның бо-
луын тілегендігін, бірақ оның еркінен тыс себеп-
тер бойынша ол болмай (нәтиже) қалғандығы 
бойынша анықталады. Мұндай кезде ол тікелей 
қасақаналықпен жасалады. Кінәлінің ниетінің 
түрі туралы мәселені шешкен кезде соттар 
жасалған қылмыстың барлық жағдайларына 
сүйенуі және атап айтқанда: қылмыстың 
тәсілі мен құралы, қаруын, денеге салынған 
жарақаттың санын, сипаты мен оқшаулауын 
(мысалы, адамның өмірлік маңызды органын 
жарақаттау), кінәлінің қылмыстық әрекетті 
тоқтату себебі, сондай-ақ кінәлінің қылмыс істеу 
алдындағы және одан кейінгі мінез - құлқын 
(тәртібін), оның жәбірленушімен арақатынасын 
ескеруі тиіс. Адам өлтірудің субъективтік жағын 
сипаттау үшін себептің де, мақсаттың да үлкен 
маңызы бар. Адамды өлтіргенде айыптының 
әрекеттеріндегі себеп пен мақсат әртүрлі болуы 
мүмкін, олар қылмысты саралауға ықпал жа-
сайды немесе жаза тағайындағанда ескеріледі. 
Жәбірленшінің өліміне әкеліп соқтыруы 
кінәлі үшін белгілі болып табылатын өмірлік 
маңызы бар органдарына пышақпен жарақат 
салу, дұрысында, өмірден айыруға тікелей 
ниеттің бар екендігін айғақтайды. Оқпен аты-
латын қаруды қолдану кінәліні өлтіруге шы-
найы ниетте болғандығын айғақтайды және 
басқа жағдайлармен қатар кінәлінің адам өлтіру 
ниетінде болғандығына маңызды дәлелдеме 
болып табылады. Жақын ара қашықтықтан ату 
әдетте адам өлтіру мақсатында істеледі. Тікелей 
қасақаналық болған кезде кінәлі өлімнің болуын 
тілейді, сонымен бірге кінәлінің өлімнің міндетті 
түрде болуын қаламайтындығында ескеру ке-
рек мұндай жағдайда [8]. Оның ниеті баламалы 
түрде болуы мүмкін, оның шамалауы бойынша 
өлімнің болуы, сол сияқты денсаулыққа ауыр 
зиян келтіру мүмкіндігі және осы зардаптардың 
кез-келгенінің болуын міндетті түрде тілейді. Ал 
егер оған байланысты емес жағдайлар бойынша 
қылмыстық нәтиеже болмаған жағдайда ол адам 
өлтіруге оқталғандық үшін жауапқа тартылуы 
тиіс. Адам өлтірумен алдын-ала қорқыту басқа 
мән-жайлармен қатар адам өлтіру ниетінің бар 
екендігіне маңызды дәлелдеме болып табыла-
ды. Дегенмен осындай қатер тудыруды айтқан 
адамның ой-ниетінің қаншалықты шын екендігін 

іс бойынша айқындау қажет. Тіпті, егер ол сөздер 
кейде және төндірілген қатерді жүзеге асыру 
мүмкіндігіне сырттай ұқсас кейбір әрекеттермен 
қоса айтылғанның өзінде, адам өлтіру ниетін 
жүзеге асыру туралы сөздер кінәлінің шын 
мәніндегі анық тілегін білдірмейді. 

Адам өлтірумен қорқыту көбінесе оқпен аты-
латын немесе суық қаруды немесе өзге қаруды, 
сондай-ақ қару ретінде пайдаланатын заттарды 
қолданумен немесе қолдануға әрекет етумен 
жасалатын бұзақылық әрекеттермен байланы-
сты болатындығын тәжірибе көрсетіп отыр. 
Адам өлтіруге жасалған оқталуды аталған 
әрекеттерден бөлу керек. 

Адам өлтіру жанама қасақаналық ниеті 
кезінде кінәлі өз әрекетінің нәтижесінде өлімнің 
нақты болу мүмкіндігін біледі де сезеді. Кінәлі 
зардаптың қалай да болмай қоймайтынын білген 
жағдайда сөз тек қана тікелей қасақаналық 
туралы бола алады. Ниеттің осы түрлерінің 
арасындағы неғұрлым елеулі айырмашылық, 
заңда көрсетілгендей еріктілік кезеңі бойынша 
анықталады. Егер адам өлтіруге тікелей ниетте-
ну кезінде кінәлі өлімнің болуын тілесе, ал жана-
ма ниеттену кезінде оны кінәлі тілемейді, бірақ 
оған саналы түрде жол береді не өлімнің болуы-
на немқұрайды қарайды [9, 176 б.]. 

Қылмысты әрекеттің себебі мен мақсатын 
ұқыпты зерттеусіз қылмыстың субьективтік 
жағын дұрыс меңгеру ақылға қонымсыз болып 
табылады. 

Себеп (латын сөзінен шыққан – moveo 
– «қозғаймын» деген мағынаны білдіреді) 
қылмысты мінез-құлықтың қозғаушы себебі. 
Себеп – бұл ішкі түрткі, адамға қылмыс жасауға 
шешім тудыратын және ол онымен жасалу 
кезінде басқарылады. Қылмыстың субъективтік 
жақтарын кінәлінің қылмыс жасаудағы ниет пен 
мақсат нышандарын дұрыс анықтауда, қылмысты 
саралауда маңызы зор; ол қылмыстық іс-әрекетті 
қылмыстық еместен айырып алуға, қылмысты 
дәлме-дәл саралауға, объективтік жағынан 
өте ұқсас құрамдарды бір-бірінен ажыратуға, 
қылмыстық әрекет жасаған адамның қауіптілік 
дәрежесін анықтауға, жазаны жеке даралауға 
мүмкіндік береді. Қылмыстың субъективтік 
жағының белгілері - кінәні, ниетті, мақсатты 
дұрыс анықтаудың қылмысты саралаудағы 
маңызы мынада: 

- біріншіден, қылмыстық жауаптылық 
негізінің құрамдас бөлігі ретінде ол қылмысты 
қылмыс болып табылмайтын іс-әрекеттен 
ажыратуға мүмкіндік береді; 

- екіншіден, қылмыстың субъективтік жағы 

объективтік жағынан өзара ұқсас құрамдарды бір-бірінен ажыратуға мүмкіндік туғызады; 
- үшіншіден, қылмыстың субъективтік жағының мазмұны істелген қылмыстың, сондай-ақ оны 

істеген адамның қоғамға қауіптілік дәрежесінің, деңгейін анықтауға себеп болады. Мұның өзі 
жауаптылықтың негізділігін және мөлшерін анықтауға мүмкіндік береді.

